ՀԻՄՆԱՎՈՐՈՒՄ
«Պետության սեփականություն հանդիսացող բաժնեմաս ունեցող առևտրային կազմակերպությունների շահույթի բաշխման, շահութաբաժինների հաշվարկման և Հայաստանի Հանրապետության պետական բյուջե վճարման կարգը հաստատելու և Հայաստանի Հանրապետության կառավարության 2001 թվականի դեկտեմբերի 5-ի N 1194 որոշման մեջ փոփոխություն կատարելու մասին» ՀՀ կառավարության որոշման նախագծի ընդունման

1.Անհրաժեշտությունը:
 Սույն նախագծի ընդունումը պայմանավորված է ՀՀ պետական բյուջե շահութաբաժինների գծով մուտքերի նվազման միտումի դադարեցման անհրաժեշտությամբ:

2.Ընթացիկ իրավիճակը և խնդիրները:

ա) Ներկայումս ՀՀ պետական բյուջե շահութաբաժինների վճարման գործընթացը կարգավորվում է ՀՀ կառավարության 2001թ. դեկտեմբերի 5-ի «Պետության սեփականություն հանդիսացող բաժնեմաս ունեցող ընկերություններում շահութաբաժինների` Հայաստանի Հանրապետության պետական բյուջե վճարման գործընթացում պետական բաժնեմասը կառավարող մարմինների աշխատանքը կազմակերպելու մասին» N1194 որոշմամբ: Վերջինս անցած 9 տարիների ընթացքում սկզբունքորեն կատարել է իր կարգավորիչ դերը, սակայն այդ ժամանակահատվածում ենթարկվել է բազմաթիվ փոփոխությունների և լրացումների, որոնք դժվարացնում են գործող որոշման ամբողջական ընկալումը: 
      բ) Ներկայումս շահութաբաժինների հաշվարկման նպատակով կարգավորված չեն Ընկերությունների զուտ շահույթի բաշխման համամասնությունները:

      գ) Գործող կարգի համաձայն, շահութաբաժինների բազան հաշվարկելիս հաշվետու տարվա զուտ շահույթից նվազեցվում են նախորդ տարվա վերջի դրությամբ կուտակված վնասները, որը նպատակ ունի ֆինանսական միջոցների ստեղծման առումով առավել բարենպաստ պայմաններ ստեղծել ընկերությունների համար: Սակայն վերլուծությունը ցույց է տալիս, որ ընկերությունները ոչ միայն շարունակում են կուտակել վնասներ, այլև դրանց ծավալը մեծանում է (ըստ մոնիտորինգի արդյունքների` 50 տոկոս և ավելի պետական մասնակցությամբ ընկերությունների վնասների ընդհանուր ծավալը 2007թ. կազմել է 821.0 մլն. դրամ, 2008թ.` 794.5 մլն. դրամ, իսկ 2009թ.`1012.7 մլն. դրամ), որի արդյունքում անընդհատ նվազում են նաև ՀՀ պետական բյուջե շահութաբաժինների վճարման ծավալները (2007թ.` 1754.8 մլն. դրամ, 2008 թ.` 801.4 մլն. դրամ, 2009թ.` 520.1 մլն դրամ, 2010թ.` 396.3 մլն. դրամ): 
  3. Տվյալ բնագավառում իրականացվող քաղաքականությունը:
 50 տոկոս և ավելի պետական մասնակցությամբ առևտրային կազմակերպությունների կողմից ՀՀ պետական բյուջե շահութաբաժինների վճարման գործընթացում պետական բաժնեմասը կառավարող մարմինների աշխատանքի կազմակերպման քաղաքականությունը բխում է «Բաժնետիրական ընկերությունների մասին» օրենքի համապատասխան դրույթների պահպանման անհրաժեշտությունից:
   4. Կարգավորման նպատակը և բնույթը:

 Նախագծի ընդունման նպատակն է` 
ա) լուծել ներկայումս գործող որոշման դրույթների համակարգման և ամբողջականացման խնդիրը,

      բ) սահմանել զուտ շահույթի բաշխման որոշ կարգավորիչ դրույթներ` չխաթարելով այդ հարցում առևտրային կազմակերպությունների ինքնուրույնության սահմանները,
       գ) առավել հստակեցնել շահութաբաժինների հաշվարկման բազայի ձևավորման կարգը, 
        դ) կիրառել վնասների փոխանցման հինգ տարվա սահմանափակում (6-րդ տարվանից սկսած կուտակված վնասները չեն նվազեցվի), որը ներկայումս հաջողությամբ կիրառվում է հարկային օրենսդրության մեջ` շահութահարկի հաշվարկման մասով,

         ե) վերանայել ՀՀ պետական բյուջե վճարման ենթակա շահութաբաժինների չափը և ներկայիս զուտ շահույթի 20 %-ի փոխարեն սահմանել վճարման աճողական չափ` ելնելով հաշվարկման բազայի մեծությունից,
          զ) հստակեցնել և համակարգել շահութաբաժինների վճարման գործընթացում լիազորված մարմինների կողմից իրականացվող գործառույթները և այդ գործընթացի նկատմամբ հսկողություն սահմանող դրույթները և այլն:


5.Նախագծի մշակման գործընթացում ներգրավված ինստիտուտները և անձինք:
           Նախագիծը մշակվել է ՀՀ ֆինանսների նախարարության աշխատակազմի պետական կազմակերպությունների մոնիթորինգի վարչության  կողմից և այլ ինստիտուտներ ու անձինք նախագծի մշակմանը ներգրավված չեն եղել:
           6. Ակնկալվող արդյունքը:

     Նախագծի ընդունման  դեպքում կշարունակեն հաշվարկման բազայի ներկայիս 20%-ի չափով շահութաբաժին վճարել ընկերությունների գերակշիռ մասը` 84.9%-ը, 25%-ի չափով` 9.4%-ը, 30%-ի չափով` 3.8%-ը, 35%-ի չափով` 1.9%-ը (վերլուծությունը կատարվել է 2009թ. արդյունքներով 2010թ. պետական բյուջե շահութաբաժիններ վճարող ընկերությունների փաստացի տվյալների համադրմամբ), որի արդյունքում 2010թ. ՀՀ պետական բյուջե վճարման ենթակա շահութաբաժինների ծավալը ծրագրված 330 ( փաստացի` 396.3 մլն) դրամի փոխարեն կկազմի 541.3 մլն. դրամ: Այսինքն, ակնկալվող արդյունքը կկազմի տարեկան մոտ 150.0 մլն դրամ:
